
Mae'r ymddiriedolwyr yn cyflwyno eu hadroddiad a'r cyfrifon ar gyfer y flwyddyn a ddaeth
i ben 31 Mawrth 2018.

Mae'r cyfrifon yn cydymffurfio &'r polisiau cyfrifo a gyflwynir yn nodyn 1y cyfrifon yn ogystal
d Memorandwm ac Erthyglau Cymdeithasu y cwmni, y Ddeddf Cwmniau 2006 a “Cyfrifyddu
a Chyflwyno Adroddiadau gan Elusennau: Datganiad a'r Arfer a Argymhellir sy'n gymwys i
elusennau sy’'n paratoi eu cyfrifon yn unol &'r Safon Adrodd Ariannol sy'n gymwys yny DU a
Gweriniaeth Iwerddon (FRS102)" (a ddiwygiwyd ar gyfer cyfnodau cyfrifo yn cychwyn 1
lonawr 2016).



Amcanion a Gweithgareddau

Llenyddiaeth Cymru yw'r cwmni cenedlaethol gyda chyfrifoldeb dros ddatblygu
llenyddiaeth yng Nghymru.

Trwy ein gwasanaethau datblygu awduron a thrwy alluogi a chefnogi cyfranogwyr a
sefydliadau eraill wrth iddynt ymgysylltu &'r gelfyddyd, nod Llenyddiaeth Cymru yw gwneud
llenyddiaeth yn llais i bawb.

Rydym yn cynnig ysgoloriaethau, cyrsiau ysgrifennu creadigol a hyfforddiant i awduron; yn
cydweithio gyda sefydliadau ac unigolion sy'n cyfrannu at hyrwyddo, creu a
mwynhau llenyddiaeth yng Nghymru; yn cynnig cyngor arbenigol i drefnwyr digwyddiadau
ar awduron addas yn ogystal & chynnig arian tuag at gostau gweithgaredd; ac yn cyflawni
prosiectau uchelgeisiol sy'n mynd i'r afael & rhai o brif heriau'r gymdeithas gyfoes.

Amcanion y sefydliad, fel y'u diffinnir yn yr Erthyglau Cymdeithasu, yw:
1 Hyrwyddo llenyddiaeth o Gymru yng Nghymru ac yn fyd-eang.

1 Cefnogi gwaith ysgrifennu ym mhob un o ieithoedd Cymru a dathlu treftadaeth
lenyddol Cymru.

1 Meithrin cariad tuag at lenyddiaeth ymhlith pobl o bob oedran, gallu a chefndir.
1 Datblygu creadigrwydd a sgiliau llythrennedd plant a phobl ifanc.

Caiff Llenyddiaeth Cymru ei ariannu gan Cyngor Celfyddydau Cymru fel aelod o Bortffolio
Celfyddydol Cymru, ac mae'n un o'i wyth Cwmni Cenedlaethol dynodedig.

Datganiad gan y Gadeirydd Bwrdd y Cyfarwyddwyr
a Phrif Weithredwr Llenyddiaeth Cymru

Mae'n bleser gennym gyflwyno Adroddiad Blynyddol a Datganiadau Ariannol Llenyddiaeth
Cymru ar gyfer 2017-18. Mae'r ddogfen hon yn dyst i effeithlonrwydd a phroffesiynoldeb y
sefydliad, a hoffem ddiolchi'n swyddogion gweithredol am eu gwaith arbennig unwaith eto.

Cyflawnwyd y gwaith a ddogfennir yma yn ystod cyfnod heriol, ond cynhyrchiol, i
Llenyddiaeth Cymru. Cafodd Adolygiad ar Gefnogaeth i Gyhoeddi a Llenyddiaeth yng
Nghymru Llywodraeth Cymru, a gadeiriwyd gan Medwin Hughes, sgil-effaith aruthrol ar
draws y sectorau llenyddiaeth a chyhoeddi yn dilyn ei gyhoeddiad ym mis Mehefin. Roedd
dadansoddiad yr adolygiad — oedd yn aml heb wybodaeth gywir — yn argymell trefniadau
cyllido newydd ar gyfer llenyddiaeth yng Nghymru. Rydym yn manylu ar effaith yr adolygiad
ar y sefydliad ar dudalennau 24 a 28.

Serch hynny, fel y mae’r Adroddiad Blynyddol hwn yn dangos, llwyddodd Llenyddiaeth
Cymru i gyflawni ei raglen o weithgareddau yn ystod y flwyddyn er gwaethaf y pwysau
ychwanegol yn sgil Adolygiad Hughes — arwydd clir o wytnwch y sefydliad ac argyhoeddiad
y staff a'r cyfarwyddwyr yn ein gwerthoedd craidd. Rhaid yw talu teyrnged yma i'n
Cadeirydd sy'n ymadael, yr Athro Damian Walford Davies, a lwyddodd i arwain y sefydliad
drwy'r cyfnodau digwyddlon hyn gydag awdurdod, egwyddor a gweledigaeth glir. Rydym

